
• Юбилей 

Ӑҫта тата епле майпа мен 
пур чӑваш тӗнчине, Раҫҫейпе 
Беларуҫ вулаканӗсемпе курака-
нӗсене тӗлӗнтермелӗх ҫуталчӗ-
ха унӑн чӑннипех те хӑватлӑ 
пултарулӑхӗ? 

...Пирӗн ял, Ҫӗнӗ Йӗлмелӗ, 
хӑйне евӗрлӗ. Хӗвел тухӑҫӗ 
енче - ҫӳллӗ сӑрт. Хӑйӗн 
чуллӑ-хӑйӑрлӑ тӑприпе вӑл 
ҫакӑнтан Урал тӑвӗн хысакӗ-
сем пуҫланса каясса систерет. 
Кунтан ял ҫыннисем темиҫе 
ӗмӗр ӗнтӗ кирпӗч ҫапса кӑма-
ка ҫавӑрма хӑйӑр кӑларса 
турттараҫҫӗ е ҫав хӑйӑра тем­
па тата улӑмпа хутӑштарса 
выльӑх-чӗрлӗх усрамалли 
вите, вӑрлӑх хывмалли пӳлме-
сем тӑваҫҫӗ. Ӑшӑ, меллӗ, 
шанчӑклӑ. 

Ял витӗр виҫӗ юхан шыв 
шӑнкӑртатса иртет. Пӗри -
Сӗнче: пирӗнтен тӑватӑ ҫух-
рӑмра вырнаҫнӑ Эмир ялӗнче 
/тахҫан чӑваш ялӗ пулнӑ теҫҫӗ, 
халӗ тутарсем пурӑнаҫҫӗ/ пуҫ-
ланать. Тепӗр иккӗшӗ - Пыл 
ҫырмапа Кайри ҫырма - яла 
темиҫе пая уйӑрса Сӗнчене 
юхса кӗреҫҫӗ. Эпир Дмитрий 
Михлеевпа Пыл ҫырма 
хӗрринче ҫуралнӑ: вӑл - сула-
хай ҫыранта, эпӗ - сылтӑм 
енче. Пӗр шухӑшласан, нимле 
уйрӑмлӑх та ҫук темелле. Ҫук 
ҫав, апла мар. Сулахай ҫыран 
леш енче, тутарсен Лашман 
ялӗ енче пурӑнакансем пурте 
тенӗ пекех тӗне кӗмен чӑваш-
сем, пирӗн енчисем вара -
кӗрешӗнсем. Масарӗсем те 
иккӗ пирӗн: хӗвел анӑҫ енчи 
икӗ сӑрт ҫинче. Пӗринче чул 
е йывӑҫ юпасем, тепринче 
хӗрессем курӑнаҫҫӗ. Тӗне 
пула ял ҫыннисем тахҫан хи-
рӗҫкеленӗ теҫҫӗ, эпир ҫурал-
нӑранпа вара нимӗнле шӑв-
шав та пулман. 

Дима вӑл ача чухне пӗртте 
Дима пулман. Микоян тесе 
чӗннӗ ӑна. Ял ҫыннисем халӗ 
те ҫавӑн пекех чӗнеҫҫӗ. Ҫакӑн 
сӑлтавӗ путишлерех пулса 
тухнӑ. Вӑрҫӑччен Дима ашшӗ, 
Миканюр пичче, Мускавра мет-
ростройра ӗҫленӗ. Ҫавӑн чух 
вӑл кунта ӗҫлекенсем патне 
ВКП/б/ Политбюро члене Ана­
стас Микоян нарком пырса 
хӑйсемпе питӗ кӑмӑллӑ калаҫ-
нине лайӑх ас туса юлнӑ. 
Килӗшнӗ ӑна Микоян, ахаль 
ҫынсене ӑнланакан ӑслӑ ҫын 
пек туйӑннӑ. Шӑпах ҫак шукӑль 
ҫынна аса илсе ӗнтӗ 1942 
ҫулхи кӑрлачӑн 18-мӗшӗнче 
хӑйӗн ҫемйинче кӗҫӗн ывӑлӗ 
ҫуралсан ӑна ҫине тӑрсах Ми­
коян Никонорович Михлеев 
тесе ҫыртарнӑ. Пӗлеймен, Ше­
ремет, Микоян вӑл ят мар, 
хушамат пулнине. Кайран, ӳссе 
ҫитсен, турлетнӗ ҫав йӑнӑша: 
ҫирӗм ҫула яхӑн Микоян ятпа 
ҫуренӗ йӗкӗт хӑйне Дмитрий 
/Митя, Мӗтри, Тимуш/ ят илсе 
хут ҫыртарнӑ. 

Иксӗмӗре магнит пек 
пӗрлештерсе тараканий сахал 
мар пулнӑ пирӗн ачалӑхра. 
Аттесем граждан вӑрҫинче, Тӑ-
ван ҫӗр-шывӑн Аслӑ вӑрҫинче 
тем те пӗр курнӑ, темиҫе хут 
та аманнӑ ҫынсем, иккӗшӗ те 
тӗрлӗ бригадӑра ут тавраш, 
хӑмӑт-пӑяв, урапа-ҫуна хатӗр-

лекенре ӗҫлетчӗҫ. Вӗсене пу-
лӑшма эпир те тимӗрҫӗ лаҫҫи-
не ҫӳреттӗмӗр. Пуҫламӑш клас-
сем хыҫҫӑн чӑваш чӗлхипе ли-
тературине Мария Харитоновна 
Емендеева вӗрентме тытӑнчӗ 
те пирӗн пурнӑҫ пӗр кӗтмен-
туман ҫӗртен урӑх ҫулпа чупта-
ра пуҫларӗ. Мария Харитоновна 
кашни ҫулах хамӑртан инҫе-

ИИьтЖ 
вӗренекенӗн чи лайӑх туртӑмне 
шута илсе ӑна пур енлӗн 
пулӑшма васкатчӗ. Литература-
па искусство произведенийӗсе-
не тишкерсе хаклама та, карти-
нӑсем ӳкерме те, телескоппа 
каҫхи тӳпене тӗпчеме те -
пурне те пултаратчӗ, хӑй пӗлни-
не кашни ачана вӗрентме тара-
шатче. 

тӳрех изостудире вӗренме ты-
тӑнчӗ. Эпӗ ун чухне педагоги­
ка институчӗн студенчӗччӗ 
ӗнтӗ. Иксӗмӗр Тутарстан Пи-
сателӗсен союзӗнче йӗркеленӗ 
вырӑс литература секцине те 
ҫӳреттӗмӗр. Ҫак вӑхӑтра вӑл 
Хусанти музыка инструменчӗ-
сен фабрикинче настройщикра 
ӗҫлерӗ. Анчах вӑраха пымарӗ 

Ҫунатлӑ 
ҫуралнӑскер) 

• П.Афанасьевпа /сулахайри/Д. Михлеев. 

Пӗр ялта, пӗр ҫулта, пӗр уйӑхра ҫуралнӑ, пӗр 
к л а с р а , пӗр парта х у ш ш и н ч е вӗреннӗ манӑн 
ҫывӑхтусӑм Дмитрий Никонорович Михлеев ки­

н о р е ж и с с е р , поэт , д р а м а т у р г , с ц е н а р и с т , ху­
дожник, дельтапланерист ҫинчен пёлмен сын па-
янхи кун Чӑвашра ҫук та п у л е . Унӑн мухтавлӑ 
ӗҫӗсем пирки «Писатели Чувашии» кӗнекерете 
/ 2 0 0 6 ҫ. / , Чӑвашсен кӗске энциклопедийёнче те 
/2001 ҫ . / , тӑватӑ томлӑ «Чӑваш энциклопедийё­
нче» те / 2 0 0 9 е./ теплён ҫырса кӑтартнӑ. Чӑваш 
Республикипе Тутарстанра тухса тӑракан хаҫат-
журналта В.Жебит, С.Павлов, В.Алексеев,А.Ива­
нов тата ыттисем Дмитрий Михлеев ҫинчен ста-
тьясем, интервьюсем пичетленё. Д.Михлеевӑн 
калав-повеҫӗсем, чылай сӑвви иртнӗ ӗмӗрӗн 70-
9 0 - м ӗ ш ҫулӗсенче «Хатӗр пул», «Ялав»,»Тӑван 
Атӑл» журналсенче, «Коммунизм ялавӗ», «Со­
ветская Чувашия», «Молодой коммунист» хаҫат-
сенче кун ҫути к у р н ӑ , 1985 ҫулта унӑн повеҫӗ-
семпе калавӗсен пуххи - «Поле перейденное» -
Чӑваш кӗнеке издательствинче уйрӑм кӗнекен 
пичетленсетухрӗ. 

инҫе вырнаҫнӑ Шупашкара, учи-
тельсен пӗлӗвне устерекен кур-
ссене кая-кая килетчӗ. Ҫавӑнтан 
темӗн чухлӗ чӑвашла кӗнеке, 
хаҫат-журнал иле-иле таврӑ-
натчӗ. Унсӑр пуҫне тата ҫав 
курссем вӑхӑтӗнче паллашнӑ пи-
сательсем ҫинчен - Петӗр Ху-
санкайпа Ухсай Яккӑвӗ, Илпек 
Микулайӗпе Александр Артемь­
ев, Стихван Шавлипе Максимов-
Кошкинский, Мария Волковӑпа 
Трубина Мэрфи, Альберт Канаш-
па Василий Волгин пирки -
хавхалануллӑн каласа кӑтартатчӗ. 
Пирӗн ума ҫыравҫӑсен асамлӑ 
пурнӑҫӗ, вёсен илемлӗх тӗнчи, 
илӗртӳллӗ ӗҫӗ тухса тӑратчӗ. 
Чунра вӗсем пек пулас килнине 
систерекен туйӑмсем ҫура-
латчӗҫ. 

- Атьӑр-ха, ачасем, эпир те 
Чӑваш ҫӗр-шывӗнчи чылай 
вӗренекен пек алӑпа ҫырса 
журнал тата сӑвӑ-калавлӑ стена 
хаҫачӗ кӑларма пуҫлар, - сӗнчӗ 
пире ҫавӑн чухне Мария Хари­
тоновна. 

Малтан тӑван литература кру-
жокне йӗркелерӗмӗр. Ун хыҫҫӑн 
кружокра чи лайӑх сӑвӑ-калав 
тесе палӑртнӑ хайлавсене стена 
хаҫачӗпе «Ҫӑлтӑр» журналта кӑ-
ларма пуҫларӑмӑр. 

Юлашки классенче пире ха-
мӑр ялтан сакӑр ҫухрӑмра выр-
наҫнӑ Вӑтӑр Юман Керемет 
ялӗнче ҫуралнӑ, Хусанти педа­
гогика институтӗнчен вӗренсе 
тухнӑ Михаил Петрович Михеев 
вӗрентрӗ. Тӗлӗнмелле этемччӗ 
вӑл. Физик-математик пулин те 

1959 ҫулхи ҫӗртме вӗҫӗнче 
вӗренсе тухрӑмӑр эпир вӑтам 
шкултан. Аттестат илсессӗн 
Сӗнчен тинӗс пек анлӑ та тулли 
пӗвин ҫыранӗнче кӑвайт чӗртсе 
ирхи шуҫӑма кӗтсе илтӗмӗр. 
Дима кашни ача ҫинчен сӑвӑ 
ҫырнӑччӗ. Вӑл ҫав экспромт-
хайлавсене асӑнмалӑх парне-
лерӗ. Мана вӑл ҫакӑн пек сӑвӑ 
халалланӑччӗ: 

Эс, Порфирий, ҫывӑх тус, 
чунупа - поэт, 

Иксӗлми телей сана 
ыр сунатӑп эп. 

Ҫыр эс сӑвӑ, ҫыр поэма, 
пул эс Волгин пек, 

Сан ҫулу ҫинче ан пултӑр 
нимӗнле инкек. 

Аттестат илнӗ хыҫҫӑн тепӗр 
куннех Хусанта тухса таракан 
«Хӗрлӗ ялав» хаҫатӑн тёп редак­
торе И.В.Скворцов мана редак-
цие ӗҫе йыхравласа васкавлӑн 
тухса пыма хушрӗ. Эпӗ савӑнни-
пе ҫак хыпара турех Димӑна 
пӗлтертӗм. Пуҫ усрӗ манӑн юл-
таш. 

Ҫапла уйрӑлтӑмӑр эпир тӑван 
ялпа, хамӑрӑн йывӑр та тертлӗ, 
анчах ӗмӗрлӗхех чун-чӗрене 
хӳхӗммӗн кӗрсе юлнӑ ачалӑхпа. 

Унер училищине вӗренме ка-
ясшӑнччӗ манӑн юлташӑм. Сӑрт-
ту училищине кӗчӗ, вӗренсе 
тухсан электровоз машинисчӗ 
пулчӗ. Анчах... кӑмӑлӗ туртман 
унӑн малашнехи пурнӑҫне шах­
та ӗҫӗпе ҫыхӑнтарма. Ӗмӗтӗнче 
урӑххи, ҫутӑраххи, темле асам-
лӑх тӗнчине туртаканни курӑнса 
тӑнӑ. Хусана килсе ҫитрӗ. Дима 

ҫак вӑхӑт. Кӗҫех ӑна ҫара 
илчӗҫ. 

Хӗсметрен таврӑнсан каллех 
Хусана таврӑнчӗ, патшалӑх уни-
верситетне вӗренме кӗчӗ. 
Ҫак вӑхӑтра вал журналист ӗҫне 
хӑнӑхма тытӑнчӗ, «Советская Та­
тария», «Комсомолец Татарии» 
хаҫатсенче Анат Камӑри хими 
комбинатне тӑвакансен хӗрӳллӗ 
ӗҫӗ ҫинчен сӑвӑлла репортаж-
сем пичетлерӗ. 

Ҫапах та ҫамрӑк ҫын хӑйӗн 
чунӗ темшӗн кӑмӑлсӑр пулнине, 
хӑйне тем тивӗҫтерменнине 
туйнӑ. Мӗн ҫитмен-ха ӑна? Ыйту 
хуравне Дима Сергей Эйзенш­
тейн режиссер лартнӑ «Иван 
Грозный» илемлӗ кинофильма 
курнӑ хыҫҫӑн шыраса тупнӑ. 
Кино! Акӑ мӗн иккен искусствӑ-
сене пӗр тӗвӗре ҫыхӑнтарса 
тӑракан аслӑ хӑват! 

Ҫамрӑк ҫын журналистика фа-
культетне пӑрахать те Мускава, 
Пӗтӗм Союзри кинематографи 
институтне ҫул тытать. Анчах 
мӗнлерех конкурс кунта! Пӗр 
вырӑншӑн ҫӗр аллӑ ытла абиту­
риент тупӑшать. Телейлисен 
шутне кӗреймест ҫав ҫул Дмит­
рий Михлеев. Анчах пуҫ усма 
хӑнӑхман чӑваш каччи. Мускавра 
ҫул-йӗр ӗҫне вырнаҫать вӑл. 
Каҫсерен института лекцисем 
итлеме ҫӳрет. Тепӗр ҫул вара 
хӑйӗн ӗмӗтне пурнӑҫлатех: вӑл 
ВГИК студенчӗ! Кунта Николай 
Еременкӑпа, Наталья Белохвос-
тиковӑпа, Никита Михалковпа, 
Наталья Бондарчукпа пӗрле 
вӗренет. Кӑшт маларах ку ин-

ститутран Василий Шукшинпа 
Владимир Гостюхин вӗренсе 
тухнӑ. 

Йывӑр пулнӑ чӑваш ачине 
ҫакнашкал пултаруллӑ ҫынсен 
хушшинче хӑйӗн аталанса пы-
ракан ӑсталӑхне тивӗҫлипе кӑ-
тартма. 

Чӑтнӑ, тӳснӗ пирӗн ентеш. 
Хӑйӗн диплом ӗҫӗ валли хатӗ-
рленӗ «Птица ИКС» фильмне 
питӗ пултаруллӑн лартса панӑ. 
Ҫак ӗҫ ВГИКран вӗренсе туха-
каннисен конкурсӗнче тӗп пар-
нене тивӗҫнӗ, Тегеранта иртнӗ 
фестивальте «Ылтӑн Дельфин» 
парнене илнӗ. 

Дипломлӑ Д.Михлеева «Бе-
ларусьфильм» киностудие 
ӗҫлеме янӑ. Кунта ӑна пысӑк 
калӑплӑ картинӑсем ӳкерме 
шаннӑ. «Селюжонок», «По сек­
рету всему свету», «Воля Все­
ленной» илемлӗ фильмсем 
укернӗ. Вӗсем те питӗ ӑнӑҫлӑ 
пулса тухнӑ. Союзри прокатпа 
кӑтартма тивӗҫлӗ пулнӑ. 

Кино искусствине хаклакан-
сем Д.Михлеевӑн Владимир 
Коваленок космонавт ҫинчен 
ӳкернӗ «Хроника пребывания 
на земле» документлӑ фильме 
те куракансен асёнче чылай-
лӑха тӑрса юлӗ тесе палӑрт-
нӑччӗ. Критиксем асӑрханӑ та­
рах экран ҫинче пӗрремӗш хут 
вёсен хитрелетсе сӑнарланӑ 
пурнӑҫӗ мар, чӑн-чӑн паттӑрла 
ӗҫӗ яр уҫҫӑн тухса тӑнӑ. Ҫак 
фильм Вильнюсра иртнӗ Пӗтӗм 
Союзри кинофестивальте «Ыл-
тӑн пучах» тёп парнене тивӗҫлӗ 
пулнӑччӗ. Илемлӗ фильмсен 
номинацийӗнче ун чух Никита 
Михалковӑн «Родня» фильма 
ҫӗнтернӗччӗ. 

Пултарать чӑваш ачи! 
Ҫунатлӑ ҫуралнӑскер тенӗ пу-
лӑттӑм эпӗ хамӑн ҫывӑх юлта-
шӑм пирки. Чимӗр-ха, чӑн та 
ҫапла мар-и? 

Литературӑри хӑйӗн ҫитӗнӗ-
вӗсем ҫинчен сӑмах пуҫарсан 
Дима тӳрех хӑй тахҫан дельтап­
лан спортне килӗштерни, унпа 
пӗрре кӑна мар ҫӳл тӳпене 
хӑпарнине аса илчӗ. 1980 ҫулта 
Карпат тӑвӗсен хушшинче хӑй 
ӑсталанӑ дельтапланпа вӗҫнӗ 
чух утмӑл метр ҫуллӗшӗнчен 
ӳксё аманнӑ та иккен. Ҫакӑн 
хыҫҫӑн сакӑр уйӑх больницӑра 
выртма тивнӗ унӑн. Мӗн тумал-
ла? Алӑ усса выртас килмен. 
Алла калем тытнӑ та хӑйӗн 
йывӑр ачалӑхне аса илсе «Шур 
ҫилхеллӗ урхамахӑм» повеҫ 
ҫырнӑ. Хайлав 1982 ҫулта 
«Хатӗр пул» журналта чӑвашла, 
1985 ҫулта вара Мускавра тухса 
таракан «Юность» журналта тата 
Чӑваш кӗнеке издательствинче 
ытти хайлавпа перле «Поле 
перейденное» кӗнекере вырӑс-
ла пичетленсе тухрё. Унтанпа 
Дмитрий Михлеев нумай-нумай 
калав, пьеса, сӑвӑ-поэма ҫырчӗ, 
вулакансене тӗлӗнмелле ӑста-
лӑхӗпе савӑнтарчӗ. 

Ҫирӗп сывлӑх, вӑрӑм ӗмӗр, 
вӗҫӗмсӗр хавхалану сунатӑп эпӗ 
сана, манӑн ҫывӑх та шанчӑклӑ, 
хаклӑ та юратнӑ тусӑм! 

